
В 2016 году для развития и улучшения качества жизни казахстанцев 
был создан частный Благотворительный фонд «Халык». За годы своей 
деятельности на реализацию благотворительных проектов в областях 
образования и науки, социальной защиты, культуры, здравоохранения и 
спорта, Фонд выделил более 45 миллиардов тенге.

  Особое внимание Благотворительный фонд «Халык» уделяет 
образовательным программам, считая это направление одним из ключевых 
в своей деятельности. Оказывая поддержку отечественному образованию, 
Фонд вносит свой посильный вклад в развитие качественного образования 
в Казахстане. Тем самым способствуя росту числа людей, способных 
менять жизнь в стране к лучшему – профессионалов в различных 
сферах, потенциальных лидеров и «великих умов». Одной из значимых 
инициатив фонда «Халык» в образовательной сфере стал проект Ozgeris 
powered by Halyk Fund – первый в стране бизнес-инкубатор для учащихся 
9-11 классов, который помогает развивать необходимые в современном
мире предпринимательские навыки. Так, на содействие малому бизнесу
школьников было выделено более 200 грантов. Для поддержки талантливых
и мотивированных детей Фонд неоднократно выделял гранты на обучение
в Международной школе «Мирас» и в Astana IT University, а также помог
казахстанским школьникам принять участие в престижном конкурсе «USTEM
Robotics» в США. Авторские работы в рамках проекта «Тәлімгер», которому
Фонд оказал поддержку, легли в основу учебной программы, учебников и
учебно-методических книг по предмету «Основы предпринимательства и
бизнеса», преподаваемого в 10-11 классах казахстанских школ и колледжей.

 Помимо помощи школьникам, учащимся колледжей и студентам Фонд 
считает важным внести свой вклад в повышение квалификации педагогов, 
совершенствование их знаний и навыков, поскольку именно они являются 
проводниками знаний будущих поколений казахстанцев. При поддержке 
Фонда «Халык» в южной столице был организован ежегодный городской 
конкурс педагогов «Almaty Digital Ustaz. 

  Важной инициативой стал реализуемый проект по обучению основам 
финансовой грамотности преподавателей из восьми областей Казахстана, 
что должно оказать существенное влияние на воспитание финансовой 

грамотности и предпринимательского мышления у нового поколения 
граждан страны. 

  Необходимую помощь Фонд «Халык» оказывает и тем, кто особенно 
остро в ней нуждается. В рамках социальной защиты населения активно 
проводится работа по поддержке детей, оставшихся без родителей, детей и 
взрослых из социально уязвимых слоев населения, людей с ограниченными 
возможностями, а также обеспечению нуждающихся социальным жильем, 
строительству социально важных объектов, таких как детские сады, детские 
площадки и физкультурно-оздоровительные комплексы. 

 В копилку добрых дел Фонда «Халык» можно добавить оказание помощи 
детскому спорту, куда относится поддержка в развитии детского футбола и 
карате в нашей стране. Жизненно важную помощь Благотворительный фонд 
«Халык» оказал нашим соотечественникам во время   недавней пандемии 
COVID-19. Тогда, в разгар тяжелой борьбы с коронавирусной инфекцией 
Фонд выделил свыше 11 миллиардов тенге на приобретение необходимого 
медицинского оборудования и дорогостоящих медицинских препаратов, 
автомобилей скорой медицинской помощи и средств защиты, адресную 
материальную помощь социально уязвимым слоям населения и денежные 
выплаты медицинским работникам.

В 2023 году наряду с другими проектами, нацеленными на повышение 
благосостояния казахстанских граждан Фонд решил уделить особое 
внимание науке, поскольку она является частью общественной культуры, а 
уровень ее развития определяет уровень развития государства. 

Поддержка Фондом выпуска журналов Национальной Академии наук 
Республики Казахстан, которые входят в международные фонды Scopus и 
Wos и в которых публикуются статьи отечественных ученых, докторантов 
и магистрантов, а также научных сотрудников высших учебных заведений 
и научно-исследовательских институтов нашей страны является не менее 
значимым вкладом Фонда в развитие казахстанского общества.

С уважением, Благотворительный Фонд «Халык»!



4

Bulletin the National academy of sciences of the Republic of Kazakhstan

БАС РЕДАКТОР:
ТҮЙМЕБАЕВ Жансейіт Қансейітұлы, филология ғылымдарының докторы, профессор, 

ҚР ҰҒА құрметті мүшесі, Әл-Фараби атындағы Қазақ ұлттық университетінің ректоры (Алматы, 
Қазақстан) 

ҒАЛЫМ ХАТШЫ:
ӘБІЛҚАСЫМОВА Алма Есімбекқызы, педагогика ғылымдарының докторы, профессор, 

ҚР ҰҒА академигі, Абай атындағы ҚазҰПУ Педагогикалық білімді дамыту орталығының 
директоры (Алматы, Қазақстан), Н = 2

РЕДАКЦИЯ АЛҚАСЫ:
САТЫБАЛДЫ Әзімхан Әбілқайырұлы, экономика ғылымдарының докторы, профессор, 

ҚР ҰҒА академигі, Экономика институтының директоры (Алматы, Қазақстан), H = 5
САПАРБАЕВ Әбдіжапар Жұманұлы,  экономика ғылымдарының докторы, профессор, ҚР 

ҰҒА құрметті мүшесі, Халықаралық инновациялық технологиялар академиясының президенті 
(Алматы, Қазақстан),  H = 6

ЛУКЬЯНЕНКО Ирина Григорьевна,  экономика ғылымдарының докторы, профессор, 
«Киево-Могилян академиясы» ұлттық университетінің кафедра меңгерушісі (Киев, Украина),  H = 2

ШИШОВ Сергей Евгеньевич, педагогика ғылымдарының докторы, профессор, К. 
Разумовский атындағы Мәскеу мемлекеттік технологиялар және менеджмент университетінің 
кәсіптік білім берудің педагогикасы және психологиясы кафедрасының меңгерушісі (Мәскеу, 
Ресей), Н = 4

СЕМБИЕВА Ләззат Мыктыбекқызы, экономика ғылымдарының докторы, Л.Н. Гумилев 
атындағы Еуразия ұлттық университетінің профессоры (Нұр-Сұлтан, Қазақстан), Н = 3

АБИЛЬДИНА Салтанат Қуатқызы, педагогика ғылымдарының докторы, профессор, 
Е.А.Бөкетов атындағы Қарағанды мемлекеттік университеті педагогика кафедрасының 
меңгерушісі (Қарағанды, Қазақстан), Н = 3

БУЛАТБАЕВА Күлжанат Нурымжанқызы, педагогика ғылымдарының докторы, 
профессор, Ы.  Алтынсарин атындағы Ұлттық білім академиясының бас ғылыми қызметкері 
(Нұр-Сұлтан, Қазақстан), Н = 2

РЫЖАКОВ Михаил Викторович, педагогика ғылымдарының докторы, профессор, Ресей 
білім академиясының академигі, «Білім берудегі стандарттар және мониторинг» журналының 
бас редакторы (Мәскеу, Ресей), Н =2

ЕСІМЖАНОВА Сайра Рафихевна, экономика ғылымдарының докторы, Халықаралық 
бизнес университетінің профессоры,  (Алматы, Қазақстан), H =  3

«Қазақстан Республикасы Ұлттық ғылым академиясы РҚБ-нің Хабаршысы».
ISSN 2518-1467 (Online), 
ISSN 1991-3494 (Print).
Меншіктенуші: «Қазақстан Республикасының Ұлттық ғылым академиясы» РҚБ (Алматы қ.). 
Қазақстан Республикасының Ақпарат және коммуникациялар министрлігінің Ақпарат 
комитетінде 12.02.2018 ж. берілген 
№ 16895-Ж мерзімдік басылым тіркеуіне қойылу туралы куәлік.
Тақырыптық бағыты: әлеуметтік ғылымдар саласындағы зерттеулерге арналған.
Мерзімділігі: жылына 6 рет.
Тиражы: 300 дана.
Редакцияның мекен-жайы: 050010, Алматы қ., Шевченко көш., 28, 219 бөл., тел.: 272-13-19
http://www.bulletin-science.kz/index.php/en/

© «Қазақстан Республикасының Ұлттық ғылым академиясы» РҚБ, 2024



5

ISSN 1991-3494 2. 2024

ГЛАВНЫЙ РЕДАКТОР:
ТУЙМЕБАЕВ Жансеит Кансеитович, доктор филологических наук, профессор, почетный 

член НАН РК, ректор Казахского национального университета им. аль-Фараби (Алматы, 
Казахстан)

УЧЕНЫЙ СЕКРЕТАРЬ:
АБЫЛКАСЫМОВА Алма Есимбековна, доктор педагогических наук, профессор, 

академик НАН РК, директор Центра развития педагогического образования КазНПУ им. Абая 
(Алматы, Казахстан), Н = 2

РЕДАКЦИОННАЯ КОЛЛЕГИЯ:
САТЫБАЛДИН Азимхан Абылкаирович, доктор экономических наук, профессор, 

академик НАН РК, директор института Экономики (Алматы, Казахстан), H = 5
САПАРБАЕВ Абдижапар Джуманович, доктор экономических наук, профессор, почетный 

член НАН РК, президент Международной академии инновационных технологий (Алматы, 
Казахстан), H = 6

ЛУКЬЯНЕНКО Ирина Григорьевна, доктор экономических наук, профессор, заведующая 
кафедрой Национального университета «Киево-Могилянская академия» (Киев, Украина), H = 2

ШИШОВ Сергей  Евгеньевич, доктор педагогических наук, профессор, заведующий 
кафедрой педагогики и психологии профессионального образования Московского 
государственного университета технологий и управления имени К. Разумовского (Москва, 
Россия), Н = 4

СЕМБИЕВА Ляззат Мыктыбековна, доктор экономических наук, профессор Евразийского 
национального университета им. Л.Н. Гумилева (Нур-Султан, Казахстан), Н = 3

АБИЛЬДИНА Салтанат Куатовна, доктор педагогических наук, профессор, заведующая 
кафедрой педагогики Карагандинского университета имени Е.А.Букетова (Караганда, 
Казахстан), Н=3

БУЛАТБАЕВА  Кулжанат  Нурымжановна,  доктор педагогических наук, профессор, 
главный научный сотрудник Национальной академии образования имени Ы. Алтынсарина (Нур-
Султан, Казахстан), Н = 3

РЫЖАКОВ Михаил Викторович, доктор педагогических наук, профессор, академик 
Российской академии образования, главный редактор журнала «Стандарты и мониторинг в 
образовании» (Москва, Россия), Н=2

ЕСИМЖАНОВА Сайра Рафихевна, доктор экономических наук, профессор Университета 
международного бизнеса (Алматы, Казахстан),  H = 3

«Вестник РОО «Национальной академии наук Республики Казахстан».
ISSN 2518-1467 (Online), 
ISSN 1991-3494 (Print).
Собственник: РОО «Национальная академия наук Республики Казахстан» (г. Алматы). 
Свидетельство о постановке на учет периодического печатного издания в Комитете 
информации Министерства информации и коммуникаций и Республики Казахстан № 
16895-Ж, выданное 12.02.2018 г.
Тематическая направленность: посвящен исследованиям в области социальных наук.
Периодичность: 6 раз в год.
Тираж: 300 экземпляров.
Адрес редакции:	 050010, г. Алматы, ул. Шевченко, 28, ком. 219, тел. 272-13-19
http://www.bulletin-science.kz/index.php/en/

© РОО «Национальная академия наук Республики Казахстан», 2024



6

Bulletin the National academy of sciences of the Republic of Kazakhstan

EDITOR IN CHIEF:

TUIMEBAYEV Zhanseit Kanseitovich, Doctor of Philology, Professor, Honorary Member of 
NAS RK, Rector of Al-Farabi Kazakh National University (Almaty, Kazakhstan).

SCIENTIFIC SECRETARY;

ABYLKASSYMOVA Alma Esimbekovna,  Doctor of Pedagogical Sciences, Professor, Executive 
Secretary of NAS RK, President of the International Academy of Innovative Technology of Abai 
Kazakh National Pedagogical University (Almaty, Kazakhstan), Н = 2

EDITORIAL BOARD:

SATYBALDIN Azimkhan Abilkairovich, Doctor of Economics, Professor, Аcademician of NAS 
RK, Director of the Institute of Economics (Almaty, Kazakhstan), H = 5

SAPARBAYEV Abdizhapar Dzhumanovich, Doctor of Economics, Professor, Honorary Member 
of NAS RK, President of the International Academy of Innovative Technology (Almaty, Kazakhstan)  
H = 4

LUKYANENKO Irina Grigor’evna, Doctor of Economics, Professor, Head of the Department of 
the National University “Kyiv-Mohyla Academy” (Kiev, Ukraine)  H = 2

SHISHOV Sergey Evgen’evich,  Doctor of Pedagogical Sciences, Professor, Head of the 
Department of Pedagogy and Psychology of Professional Education of the Moscow State University of 
Technology and Management named after K. Razumovsky (Moscow, Russia), Н = 6

SEMBIEVA Lyazzat Maktybekova, Doctor of Economic Science, Professor of the L.N. Gumilyov 
Eurasian National University (Nur-Sultan, Kazakhstan), H = 3

ABILDINA Saltanat Kuatovna, Doctor of Pedagogical Sciences, Professor, Head of the 
Department of Pedagogy of Buketov Karaganda University  (Karaganda, Kazakhstan), Н = 3

BULATBAYEVA Kulzhanat Nurymzhanova, Doctor of Pedagogical Sciences, Professor, Chief 
Researcher of the National Academу of Education named after Y. Altynsarin (Nur-Sultan, Kazakhstan), 
H = 2

RYZHAKOV Mikhail Viktorovich, Doctor of Pedagogical Sciences, Professor, academician 
of the Russian Academy of Education, Editor-in-chief of the journal «Standards and monitoring in 
education» (Moscow, Russia), Н = 2

YESSIMZHANOVA Saira Rafikhevna, Doctor of Economics, Professor at the University of 
International Business (Almaty, Kazakhstan), H = 3.

Bulletin of the National Academy of Sciences of the Republic of Kazakhstan. 
ISSN 2518-1467 (Online), 
ISSN 1991-3494 (Print).
Owner: RPA «National Academy of Sciences of the Republic of Kazakhstan» (Almaty). The 
certificate of registration of 
a periodical printed publication in the Committee of information of the Ministry of Information 
and Communications 
of the Republic of Kazakhstan No. 16895-Ж, issued on 12.02.2018.
Thematic focus: it is dedicated to research in the field of social sciences.
Periodicity: 6 times a year.
Circulation: 300 copies.
Editorial address: 28, Shevchenko str., of. 220, Almaty, 050010, tel. 272-13-19
http://www.bulletin-science.kz/index.php/en/

© National Academy of Sciences of the Republic of Kazakhstan, 2024



ISSN 2224-5227 3. 2024

176

BULLETIN OF NATIONAL ACADEMY OF
SCIENCES OF THE REPUBLIC OF KAZAKHSTAN
ISSN 1991-3494
Volume 3. Number 409 (2024), 176–190
https://doi.org/10.32014/2024.2518-1467.761

ӘОЖ 371.715
МҒТАР 14.85.25  

©  M. Mukasheva1, A. Omirzakova2*, S.G. Grigoriev3, A.H. Davletova2 , 2024
1National Academy of Education named after Y. Altynsarin, Astana, Kazakhstan;

2L.N. Gumilyov Eurasian National University, Astana, Kazakhstan;
3 Moscow City Pedagogical University, Moscow, Russia.

E-mail: ao.aibekovna@gmail.com

CONDITIONS FOR THE SAFE USE OF IMMERSIVE TECHNOLOGIES IN 
SCHOOLS: A PILOT STUDY

M.U. Mukasheva ― associate professor, candidate of pedagogical sciences, I. Altynsarin National academy
of sciences, Astana, Kazakhstan
Е-mail: mg.mukasheva@gmail.com. ORCID: 0000-0002-8611-8303;
A.A. Omirzakova ― doctoral student, faculty of Information technology, L.N. Gumilyov Eurasian National
University, Astana, Kazakhstan
Е-mail: ao.aibekovna@gmail.com. ORCID: 0000-0003-1068-0145;
S.G. Grigoriev ― professor, doctor of technical sciences, Moscow City Pedagogical University, Moscow,
Russia
Е-mail: grigorsg@mgpu.ru. ORCID: 0000-0002-0034-9224;
A.H. Davletova ― associate professor, candidate of pedagogical sciences, L.N. Gumilyov Eurasian National
University, Astana, Kazakhstan
Е-mail: ainash_5@mail.ru. ORCID: 0000-0003-2373-3699.

Abstract. The introduction of digitalization achievements into the education 
system contributes not only to increasing the accessibility of education, but also to solving 
other problems related to improving the quality of education and learning outcomes. 
The global COVID-19 pandemic has shown that the most acceptable and effective 
way to continue education in unforeseen conditions, including to maintain continuous 
communication between school and student, is a massive transition to emergency distance 
learning.  However, when introducing modern digital innovations into schools, along 
with its effectiveness, there may also be some factors that affect the health, cognitive 
abilities, psychological development and social adaptation of school students. Currently, 
the study of this problem is relevant not only for the Kazakh education system, but also for 
many countries of the world. In this context, the high interest of the younger generation 
in immersive technologies, in particular augmented and virtual reality, and their mass 
introduction into school practice show that there are a number of problems with the safe 
use of these technologies for learning. The purpose of this pilot study is to study the 
physical and psycho-emotional state of school students when immersed in virtual reality 
and to offer recommendations on the safe use of these innovative technologies in school.  
To study the condition of students during immersion in virtual reality, questionnaires were 
used to determine the psycho-emotional feeling during immersion and biometric indicators 
of physical condition such as body temperature and pulse rate. The results of this pilot 

study contribute to a more careful consideration of the issue of the safe use of immersive 
technologies in school as an important problem and can be used for further research of this 
problem.

Keywords: immersive technologies, augmented reality, virtual reality, learning, 
school, cybersickness, safety conditions

Аннотация. Білім беру жүйесінің барлық деңгейлеріне цифрландыру 
жетістіктерін енгізу білім берудің қолжетімділігін ғана емес, сонымен қатар білім 
беру сапасы мен білім алушылардың оқу нәтижелерін жақсартуға да қатысты 
көптеген басқа мәселелерді шешеді. COVID-19 әлемдік пандемиясы, күтпеген 
сын-қатерлер жағдайында білім беруді үзіліссіз жалғастырудың, мектеп пен білім 
алушының арасындағы байланысты үзбеудің ең қолайлы және жедел тәсілі ― 
қашықтықтан оқытуға жаппай көшу екенін көрсетті. Дегенмен, бүгінгі күні заманауи 
цифрлық инновацияларды мектепке енгізуде оның оқытудағы тиімділігімен қатар, 
бұл жаңа құралдар мен әдістердің білім алушының денсаулығына, когнитивтік 
қабілетіне, психологиялық дамуына, әлеуметтік бейімделуіне, жалпы жеке тұлға 
ретінде қалыптасуына тигізетін әсері бар және оны тиянақты зерттеу қазақстандық 
білім беру жүйесі үшін ғана емес, жалпы бүкіл әлем үшін де өзекті мәселе екені 
белгілі болып отыр. Иммерсивтік технологияларға жататын толықтырылған және 
виртуалды шынайылықтың қазіргі жас буын үшін жаңа технология ретіндегі 
тартымдылығы мен олардың мектептегі оқыту процесіне батыл енгізіле бастауы 
бұл технологияларды мектепте жаппай қолданудағы қауіпсіздікке байланысты 
бірқатар мәселелерді туындатты. Бұл пилоттық зерттеудің мақсаты ― виртуалды 

шынайылыққа ену кезінде білім алушылардың бойында байқалатын түрліше 
сезінулердің олардың жалпы жай-күйіне қаншалықты әсері бар және оқыту кезінде 
қандай қауіпсіздік шаралары ескерілуі керек деген сұрақтарға жауап беру. Бұл 
болжамдарды тексеру үшін виртуальды шынайылыққа ену кезінде байқалатын 
білім алушының жалпы өзін-өзі қалай сезінетіндігін анықтайтын сауалнама және 
биометрикалық өзгерістерді бақылау әдістері қолданылды. Бұл пилоттық зерттеудің 
нәтижелері мектепте иммерсивтік оқыту технологияларын қолданудағы қауіпсіздікті 
сақтау шараларына назар аудартады және оны әрі қарай терең зерттеуге өз үлесін 
қосады.

Түйін сөздер: иммерсивтік технологиялар, толықтырылған шынайылық, 
виртуалды шынайылық, оқыту процесі, мектеп, киберсырқат, қауіпсіздік шарттары  

Аннотация. Внедрение достижений цифровизации в систему образования 
способствует не только повышению доступности образования, но решению и 
других проблем, связанных с улучшением качества образования и результатов 
обучения. Мировая пандемия COVID-19 показала, что наиболее приемлемым и 
эффективным способом продолжения образования в непредвиденных условиях, 
в том числе для сохранения непрерывной связи между школой и 
обучающимся является массовый переход на экстренное дистанционное обучение.  
Однако  при внедрении современных цифровых инноваций в школу, наряду с ее 
эффективностью, также могут существовать некоторые факторы оказывающие 
влияния на здоровье, когнитивные способности, психологическое развитие и 
социальную адаптацию обучающихся школ. В настоящее время изучение данной 
проблемы является актуальной не только 

для казахстанской системы образования, но и для многих стран мира. В этом контексте 
высокий интерес молодого поколения к иммерсивным технологиям, в частности 
дополненной и виртуальной реальности, и их массовое внедрение в практику 
школы показывают, что существует ряд проблем по безопасному использованию 
этих технологий для обучения. Целью данного пилотного исследования является 
изучение физического и психо-эмоционального состояния обучающихся школ при 
погружении в виртуальную реальность и предложить рекомендации по безопасному 
использованию этих инновационных технологий в школе.  Для изучения состояния 
обучающихся при погружении в виртуальную реальность были использованы 
опросники по определению психо-эмоционального чувства при погружении и 
биометрические показатели физического состояния такие как, температура тела и 
частота пульса. Результаты данного пилотного исследования способствуют более 
внимательному рассмотрению вопроса безопасного использования иммерсивных 
технологий в школе, как важную проблему и  могут быть использованы для 
дальнейшего исследования этой проблемы. 

Ключевые слова: иммерсивные технологии, дополненная реальность, 
виртуальная реальность, процесс обучения, школа, киберболезнь, условия 
безопасности

Исследование выполнено в рамках проекта AP14870741 по грантовому 
финансированию научных исследований Комитетом науки Министерства науки 
и высшего образования Республики Казахстан.

 

Кіріспе
«Иммерсивті технологиялар» ұғымы ағылшын тіліндегі «immersive» сөзіне 

қатысты алғанда  цифрлық технологиялар көмегімен жасалған жасанды ортаға 
«ену және ол ортадағы әрекеттерге араласу немесе қатысу» әсерін бере алатын 
технологиялар дегенді білдіреді. Қазіргі уақытта иммерсивті технологиялардың 
әлемдегі кең тараған түрлеріне толықтырылған шынайылық және виртуалды  
шынайылық технологиялары жатады. 

Толықтырылған шынайылық (Augmented Reality, AR) — бұл физикалық 
шынайы әлемді 3D графикалық нысандармен, анимациялармен, дыбыстармен 
толықтыру үшін компьютердің графкалық есептеу қуаты пайдаланылатын 
заманауи технологиялық шешімдердің бірі. Толықтырылған шынайылықты жүзеге 
асыру барысында планшет, смартфон немесе арнайы гарнитура құрылғылардың 
дисплейіндегі объектілер, қоршаған кеңістіктегі нақты 3D кескіндерге цифрлық 
қабаттар түрінде сәйкестендіріледі. Толықтырылған шынайылық технологиясы 
нақты ортаны жасанды ортамен алмастыра алмайды, бірақ оны презентациялар, 
баспа кітаптар немесе бейнематериалдар қамтамасыз ете алмайтын әр түрлі 
эффектілермен толықтыра алады, мысалы, жұмыс үстелінде бұғының  3D кескіні 
пайда болып ол бұғыға тән дыбыстар шығарады және қозғалыстар жасай алады 
(1-сурет).

1 - сурет. Arloopa модельдері негізінде жасалған толықтырылған шынайылық

Иммерсивті технологияларды зерттеуші ғалымдардың пікірінше «виртуалды шынай-
ылық» (Virtual Reality, VR) ұғымы ғылым үшін жаңалық емес және философия ғылы-
мының дамуы тұрғысынан алғанда терең онтологиялық- семантикалық мазмұны 
мен тарихы бар ұғым. Бірақ, қазіргі уақытта заманауи цифрлық технологиялардың 
жетістіктеріне байланысты әлеуметтік жүйелердің, жалпы қоғамның трансформаци-
ясы виртуалды шынайылық ұғымын анықтаудағы философиялық және технологи-
ялық ұстанымдарды үйлестіре отырып нақтылауды қажет етеді (Таратута, 2007; Еро-
хин, 2012). Технологиялық контексте, виртуалды шынайылық адамдар үшін нақты 
шынайылықты жоғары технологиялық цифрлық эффектілер көмегімен барынша 
шын сияқты симуляция жасай алатын жасанды орта. Бұл жасанды ортаға, яғни  вир-
туалды шынайылыққа ену үшін VR гарнитуралар деп аталатын арнайы аппараттық 
құрылғылар  мен VR контенттер түріндегі программалық жабдықтар кешені қажет 
болады, мысалы  Meta Quest 2 (алдыңғы атауы Oculus Quest 2) дербес VR гарни-
турасының көмегімен Перудегі ежелгі инктер мәдениетінің орнына шынайы саяхат 
жасап (2 - сурет) көптеген танымдық ақпараттар алуға болады (National Geographic 
Explore VR: Machu-Picchu, 2019).

2 - сурет. Meta Quest 2 дербес VR гарнитурасның көмегімен ежелгі инктер мәдениетінің орнына 
саяхат

VR гарнитуралар мен VR контенттердің бұл кешені виртуалды шынайылық 
жүйесі деп аталады, ал олардың көмегімен жасалған эффект немесе симуляциялық 
орта виртуалды шынайылық деп қабылданады. Виртуалды шынайылық жүйесі 
адамға басқа әлемде ― виртуалды шынайылықта өзінің бар екенін және ол ортада 
нақты шынайылықтағы сияқты түрлі әректтер жасай алатынын сезінуге мүмкіндік 
береді. VR гарнитуралар құрамына VR көзілдірік (немесе шлем деп те аталады, 2- 

сурет)  пен трекерлерден басқа джойстиктер, қолғаптар және VR костюмдері немесе 
тактильді кері байланыспен жабдықталған басқа да құрылғылар кіреді.

 Иммерсивті технологиялар қатарына жататын виртуалды шынайылықты 
білім беруде қолдану  HTC Vive Pro, ClassVR, Meta Quest 2 сияқты және тағы да 
басқа заманауи VR гарнитураларының қолжетімді болып әлемдік нарықта жаппай 
таралуымен тығыз байланысты. Дегенмен, дидактиканың басты қағидаларының 
бірі – көрнекілік қағидасы және тәжірибе негізінде оқытуға негізделген конструк-
тивтік ұстаным тұрғысынан алғанда виртуалды шынайылықтың білім беруде үлкен 
мүмкіндіктерге ие екені ғалымдардың назарын ерте бастан аударды. Бұл бағыттағы 
алғашқы зерттеулер өткен ғасырдың 50–60 жылдары Стэнфорд университетінде 
басталды (Bailenson, 2019), ал қазіргі уақытта осы университеттің  «Адамдармен 
виртуалды қарым-қатынас» зертханасы (Virtual Human Interaction Lab, 2003) вир-
туалды шынайылықтың оқытудағы мүмкіндіктерін зерттейтін үлкен орталыққа 
айналды. Зертхана ғалымдары 2016 жылы ауа ластануының салдарынан (CO2) мұ-
хит түбінің қышқылдану процесі жүретінін және ондағы тіршіліктің жойылатынын 
симуляциялайтын VR контентті тәжірибеден өткізді. Білім алушылар мұхит түбіне 
түсіп, қышқылдану процесі мен оның тіршілікке әсерін, өздерінің қатысуымен бақы-
лай алды, қышқылдану салдарынан қарайған және тесіліп қалған моллюскаларды, 
балдырларды өз қолдарымен  ұстап көру мүмкіндігіне ие болды. Тәжірибе студент-
тердің білім мазмұнына қызығушылығы мен ынтасының 75–80 пайызға дейін жоға-
рылағанын растады және бұл университет оқытушыларының да назарын аударды 
(The Stanford Ocean Acidification Experience, 2016). 

Қазіргі уақытта иммерсивті технологияларды білім беруде қолдануға байла-
нысты зерттеулердің қатары жылдам көбейіп келе жатыр. Виртуалды шынайылық 
ортасындағы оқыту процесі кезінде оқушылардың білімді меңгеруіне қолайлы әсер 
ететін көптеген факторлар бар екені анықталып отыр. Мұндай факторларға білімнің 
мазмұнына деген қызығушылық, жаңа білімді үйренуге ынтаның жоғарылауы, жаңа 
технологиялық тәсілдің эмоциялық әсері, оқыту процесінің білім алушы үшін ер-
кіндік бере алуы және т.б. жатқызуға болады (Dede, 1995; Dalgarno & Lee, 2009; 
Mikropoulos and Natsis, 2011; Ерохин, 2015; Lynch, 2020; Левицкий, 2020; Григорьев 
және т.б., 2021; Литвинова және т.б., 2023; Mukasheva et al., 2023). Сонымен қатар, 
бұл виртуалды шынайылық ортасындағы оқытуда әлі де болса толық зерттелме-
ген бірқатар тәуекелдердің бар екені де расталып отыр. Иммерсивті орталарға тән 
шынайылықты шартты түрде сезіну мен қабылдау (перцептивтік реализм) және де 
шамадан тыс эмоциялық сезінулер білім алушыларға қосымша когнитивтік неме-
се психологиялық салмақтар салуы мүмкін деген болжамдар да бар (Makransky et 
al., 2019; Parong and Mayer, 2020). Бұл бағыттағы соңғы зерттеулердің бірінде вир-
туальды шынайылыққа ену кезіндегі қолайсыздықтардың, атап айтқанда киберсы-
рқат, көру қабілетінің шаршауы, бұлшық еттердің шаршауы, өзін-өзі ұмытып қатты 
беріліп кету және ақыл-ой қабілетіне салмақ түсіру сияқты белгілердің байқалуына 
қатысты 380 астам зерттеулерге шолу жасаған (Souchet et al., 2023). Бұл жан-жақты, 
үлкен зерттеуде виртуалды шынайылыққа ену кезіндегі киберсырқаттың негізгі бел-
гілері ретінде бас айналуы, көздің бұлыңғырлануы, дене тепе-теңдігінің бұзылуы, 
жүрек соғысының жиілеуі, құсқысы келу, терлеу, дене температурасының көтерілуі 
аталған. Сонымен қатар зерттеушілер	бүгінгі күні VR гарнитуралар мен VR кон-
тенттер сапасының біраз жақсарғанына қарамастан виртуалды шынайылықты қол-
дану эргономикасын зерттеудің әлемдік деңгейдегі маңызды және күрделі мәселе 
екеніне назар аударып отыр (Souchet et al., 2023; Chen & Wu, 2023).  

Мектеп жасындағы балалар үшін виртуалды иммерсивті технологияларды, 
атап айтқанда виртуальды шынайылықты пайдалануда білім алушылардың денсау-
лығы мен қауіпсіздігіне, психоэмоционалды және әлеуметтік әл-ауқатына қатысты 
мәселелер туралы зерттеулер әлі де болса жеткіліксіз (Makransky et al., 2019; Parong 

and Mayer, 2020; Souchet et al., 2023). Ғалымдар виртуалды шынайылықтың мектеп 
жасындағы балалардың денсаулығына әсері мәселелерін кешенді зерттеу қажеттілі-
гін жиі атап өтуде. Мектеп жасындағы балалардың виртуалды шынайылықты пай-
далануына қатысты сауалнамалар олардың ата-аналарында бірқатар сұрақтардың 
пайда болғанын көрсетті: виртуалды шынайылық басқа медиа құралдардан қалай 
ерекшеленеді? Виртуалды шынайылық балалардың дамуына қандай әсер тигізеді? 
Виртуалды шынайылыққа ұзақ уақыт пайдаланудың когнитивті салдары бар ма? 
Виртуалды шынайылықта ұсынылған мазмұнның қандай сипаттамалары балалар-
дың көзқарасы мен мінез-құлқын өзгертеді? (Aubrey et al., 2018). Бұл сұрақтардың 
балалар мен жасөспірімдер үшін ғана емес, ересектер үшінде аса маңызды екені  пе-
дагогтар мен психологтарды, әлеуметтік сала мамандары мен мен медицина қызмет-
керлерінің қауымдастықтарын бірдей алаңдатып отыр (Войскунский, 2019). 

Бұл пилоттық зерттеудің мақсаты эмпирикалық зерттеу әдістерін қолда-
на отырып мектеп білім алушыларының виртуальды шынайылыққа ену кезіндегі 
жай-күйінің өзгерістерін бақылаудың нәтижелеріне сүйене отырып иммерсивтік 
оқыту технологияларын қолданудағы қауіпсіздікті сақтаудың шарттарын ұсыну бо-
лып табылады.

Материалдар мен негізгі әдістер
Жалпы білім беретін мектептерде иммерсивтік оқыту технологиялары екі 

бағытта қолданылуы мүмкін. Біріншіден толықтырылған немесе виртуалды шынай-
ылық технологиялары оқыту құралы ретінде пайдаланылады. Бұл жағдайда иммер-
сивтік технологиялар оқулықтар, интерактивті тақта, мобильдік қосымшалар және 
т.б. цифрлық ресурстар сияқты пәнді оқытудың қосымша құралы ретінде қолданыла-
ды. Қазақстанның мектепке дейінгі, орта білім беру және арнайы білім беру ұйымда-
рын  виртуалды шынайылық көзілдіріктерімен және де сәйкесінше толықтырылған 
және виртуалды шынайылық контенттерімен жабдықтау  Қазақстан Республикасы 
Білім және ғылым министрінің 2016 жылғы 22 қаңтардағы № 70 «Мектепке дейінгі, 
орта білім беру ұйымдарын, сондай-ақ арнайы білім беру ұйымдарын жабдықтармен 
және жиһазбен жарақтандыру нормаларын бекіту туралы» бұйрығына сәйкес жүзеге 
асырылады.

Екінші жағдайда иммерсивтік технологиялар мектептегі информатика 
пәнінің немесе арнайы элективтік курстардың мазмұндық компоненті ретінде қа-
растырылады. Қазақстан Республикасы Білім және ғылым министрінің  «Жалпы 
білім беру ұйымдарына арналған жалпы білім беретін пәндердің, таңдау курста-
рының және факультативтердің үлгілік оқу бағдарламаларын бекіту туралы»  Қа-
зақстан Республикасы Білім және ғылым министрінің 2013 жылғы 3 сәуірдегі № 
115 бұйрығына сәйкес жалпы орта білім беру деңгейіндегі 10–11 сыныптарға ар-
налған «Информатика» пәні үлгілік оқу бағдарламасының «3D модельдеу» бөлімін-
де «11.2.4.1 – виртуалды және кеңейтілген шындықтың мақсатын түсіндіру; 11.2.4.2 
– адамның психикалық және физикалық денсаулығына виртуалды және кеңейтілген
шындықтың әсері;  11.2.4.3 – бірінші тұлға көрінісімен 3D панорама (виртуалды са-
яхат) жасау» сияқты оқу мақсаттары қарастырылған. Мұндағы мақсат, білім алушы-
лардың, цифрлық технологиялар саласындағы жаңа жетістіктер болып саналатын
толықтырылған және виртуалды шынайылықтар туралы білімі мен оны пайдалана
алу дағдыларының болғанын көздейді.

Осыған байланысты зерттеушілер мен практиктер толықтырылған және вир-
туалды шынайылықтарды мектепте қолдануға байланысты   келесі контексттерді 
бөліп көрсетеді (Dalgarno & Lee, 2009; Ерохин, 2015; Левицкий, 2020; Григорьев 
және т.б., 2021; Сарсимбаева және т.б., 2022) :

− информатика пәні білім беру бағдарламасы шеңберінде жаңа мазмұн (білім)
немесе оқу пәні ретінде толықтырылған және виртуалды шынайылық технологияла-
рын  оқып - үйрену;

− сабақтан тыс іс-әрекетте толықтырылған және виртуалды шынайылықтарды
зерттеу құралы ретінде пайдалану пайдалану, мысалы, процесстер мен құбылыстар-
ды модельдеу және визуализациялау үшін;

− толықтырылған және виртуалды шынайылықтарды басқа пәндерді оқуда не-
месе оқытуда қосымша компонент ретінде пайдалану, мысалы, медицинада оқыту 
және емдеу құралы, физика, биология және химия пәндері бойынша тәжірибелік жұ-
мыстар, экологиялық зардаптардың модельдері және т.б.;

− толықтырылған және виртуалды шынайылықтарды оқытудың техникалық
құралы ретінде пайдалану.

Дегенмен, бұл пилоттық зерттеу барысында жасалған ізденістер мектептегі 
білім беруде толықтырылған және виртуалды шынайылықтарды қолданудың арнайы 
талаптары немесе стандарттары әлі де болса әзірленбегенін көрсетті. Сондықтан 
зерттеу барысында толықтырылған және виртуалды шынайылықтар технологияла-
рын пайдалану кезінде бұл құрылғыларды өндіруші компаниялардың ұсынған қа-
уіпсіздік ережелері мен нұсқаулықтары және  Қазақстан Республикасы Денсаулық 
сақтау министрінің 2021 жылғы 5 тамыздағы № ҚР ДСМ-76 бұйрығымен бекітілген  
«Білім беру объектілеріне қойылатын санитариялық-эпидемиологиялық талаптар» 
қатаң сақталынды.  Виртуалды шынайылыққа ену ұзақтығына келетін болсақ, Стэн-
форд университетінің «Адамдармен виртуалды қарым-қатынас» зертханасының   
тәжірибесіне сәйкес ұсыныстар негізге алынды яғни, білім алушылардың виртуалды 
шынайылыққа ену ұзақтығы 5–7 минуттан асқан жоқ. 

Зерттеудің виртуалды шынайылық технологияларын қолданудың білім 
алушының жай-күйіне әсерін анықтайтын эмпирикалық бөлімінде техникалық си-
паттамалары тұрғысынан барынша ыңғайлы және дыбыстық, графикалық мүмкін-
діктері жоғары саналатын  Meta Quest 2 VR гарнитурасы қолданылды (1 -кесте).  Meta 
Quest 2 VR гарнитурасына арналған First Step (орыс тіліндегі нұсқасы) және National 
Geographic Explore виртуалды шынайылық контенттері де мазмұны жағынан мектеп 
бағдарламасына сәйкес және сапалы жасалған контенттер болып келеді (2 - кесте).

1-кесте. Meta Quest 2 VR гарнитуралсының техникалық сипаттамалары

Техникалық сипаттама атауы Техникалық сипаттама көрсеткіші

Шлемнің (көзілдірік) өлшемдері 17 × 26 × 29 см

Шлемнің салмағы 503 г

Гарнитураның жалпы салмағы 2,5 кг

Экранның графикалық мүмкіндігі 1832 х 1920 пиксел

Көру бұрышы 90

Экранда кадрларды жаңартудың жылдамдығы 72 Hz

Өндіруші  Meta (алдыңғы атауы Oculus Facebook)

Басқару контроллері (трекерлер) 2

Жедел жады көлемі 6 Гб

Виртуалды шынайылық кеңістігі (VR гарниту-
раның жұмыс аймағы)

Гарнитураны қосқан кезде қоршаған орта 
(бөлмедегі үстелдер, шкафтар және т.б.) ав-
томатты түрде тексеріледі және виртуалды 
шынайылық кеңістігінің өлшемдері ұсыны-
лады (3-сурет) Виртуалды шынайылыққа ену 
үшін отыру немесе тіке тұру бөлменің көлемі-
не байланысты болып келеді.

3-сурет.  Meta Quest 2 үшін виртуалды шынайылық кеңістігін құру
Дереккөз: https://www.meta.com/help/quest/articles/in-vr-experiences/oculus-features/oculus-guardian/

Зерттеуге Астана және Ақтөбе қаласындағы орта мектептердің 5–11 сынып-
тарында оқитын 152 білім алушысы қатысты. Виртуалды шынайылыққа ену кезін-
дегі биометрикалық өзгерістерді (дене температурасы, қан қысымы, пульс жиілі-
гі) бақылау үшін арнайы электрондық танометрлер мен инфрақызыл электрондық 
термометрлер қолданылды. Биометрикалык көрсеткіштер виртуалды шынайылықа 
дейін және кейін екі рет өлшенді. Виртуалды шынайылықа ену кезінде басқа фи-
зиологиялық және психологиялық қолайсыздықтардың болуы Simulator Sickness 
Questionnaire (Kennedy et al., 1993) және виртуалды шынайылық эргономикасын 
бағалау (Chen & Wu, 2023) негізінде құрылған зерттеу авторлары әзірлеген сауал-
нама арқылы анықталды. Сауалнама сұрақтарына жауап беру 5 баллдық Лайкерт 
шкаласы арқылы анықталды: 1 балл – «мүлде сезілмеді», 2– «өте аз сезілді», 3 – «өте 
аз сезілді», 4 – «жақсы сезілді», 5 – «өте жақсы сезілді». Зерттеу барысында алынған 
деректерді өңдеуде IBM SPSS Statistics қолданбалы пакеті пайдаланылды.

Зерттеудің нәтижелері 
	Зерттеуге қатысқан білім алушылардың басым көпшілігі, яғни 63,8% 10-11 

сынып оқушылары болды, себебі «Информатика» пәні үлгілік оқу бағдарламасы-
ның «3D модельдеу» бөліміне сәйкес бұл сыныптарда толықтырылған және вирту-
алды шынайылықтар оқытылады. Зерттеуге қатысқан қыз балалар мен ер балалар-
дың үлесі бірдей болды. Білім алушылардың виртуалды шынайылықты пайдалану 
тәжірибелерінің деңгейін анықтау мақсатында қойылған сауалнамадағы «Виртуал-
ды шынайылық (VR) гарнитурасын пайдаланып көрдіңіз бе?» деген сұраққа қаты-
сушылардың 74,3 % «жоқ» деп жауап берді. Бұл зерттеуге қатысушылардың төрттен 
үшке жуығы VR гарнитурасын бірінші рет киіп тұрғанын білдіреді, яғни виртуалды 
шынайылыққа алғаш рет ену кезінде киберсырқаттың белгілері (бас айналу, жүрегі 
айну, дене тепе-теңдігін сақтай алмау және т.б.) сезімдер жиі байқалады (Souchet, 
2023; Chen & Wu, 2023), кейін виртуалды шынайылыққа ену  бірнеше рет қайта-
ланғаннан кейін бұл сезімдер байқалмауы мүмкін.
Білім алушылардың киберсырқаттың белгілерін сезінулерін анықтау үшін берілген 
сауалнама сұрақтарының нәтижелері білім алушылардың басым көпшілігінде бұл 
белгілердің байқалмағанын көрсетеді, мысалы, зерттеуге қатысқандардың 81,6 % 
бас айналуын, 84,2 %  жүрегі айну белгілерін «мүлдем сезбегендерін» айтады (4- 

сурет, 2- кесте).

4-сурет. Білім алушылардың виртуалды шынайылыққа ену кезінде киберсырқаттың белгілерін
сезінулері

2-кесте. Білім алушылардың виртуалды шынайылыққа ену кезінде қолайсыздық
белгілерін сезінулері

Сұрақтар /Жауаптары мүлде 
сезілмеді

өте аз 
сезілді

орташа 
сезілді

жақсы 
сезілді

өте жақсы 
сезілді

Көздің шаршауы сезілді ме ? 62,5 % 23,0 % 9,9 % 1,3 % 3,3 %

Бас айналуы болды ма? 81,6 % 11,2 % 1,3 % 5,9 % 0,0 %

Жүрегіңіз айныды ма? 84,2 % 13,2 % 2,0 % 0,7 % 0,0 %

Өзіңізді құлап бара жатырғандай 
сездіңіз бе?

70,4 % 12,5 % 9,2 % 4,6 % 3,3 %

Өзара сөйлесу немесе дауыстарды 
тыңдау 

кезінде кедергілер болды ма?

64,5 % 12,5 % 3,3 % 4,6 % 15,1 %

Дегенмен, зерттеу барысында алынған бұл деректер (4-сурет, 2-кесте) білім 
алушылардың 5,9 % бас айналу белгісінің «жақсы сезілгенін», дене тепе-теңдігін 
сақтай алмай, өзін-өзі құлап бара жатырғандай сезінулердің балаларда «орташа» (9,2 
%), «жақсы» (4,6 %) және «өте жақсы» (3,3 %) деңгейлерде бар болғанын көрсет-
ті. Деректерді әрі қарай талдау, бұл белгілердің көбінесе қыз балаларда байқалға-
нын және бас айналу мен дене тепе-теңдігін сақтай алмаудың өзара байланысы бар 
екенінде көрсетіп отыр (3-кесте).

3 –кесте. Дене тепе-теңдігін сақтай алмаудың басқа қолайсыздықтармен байланысы
Ре-
спон-
дент 
номері

Жасы Жыны-
сы        

VR 
тәжіри-
бе

Көру 
пробле-
масы 

Көздің 
шар-
шауы 
сезілді 
ме? 

Бас 
айналуы 
болды 
ма? 

Жүре-
гіңіз 
айныды 
ма? 

Өзіңізді 
құлап бара 
жаты-
рғандай 
сездіңіз 
бе? 

(0-ер,    
1-әйел)

(0-жоқ, 
1- бар

(0-жоқ, 
1-бар)

(1 - мүлде сезілмеді, 2-өте аз сезілді, 3-орташа 
сезілді,4-жақсы сезілді, 5-өте жақсы сезілді )

5 10 0 0 1 3 4 1 5

15 15 1 0 0 5 4 2 5

32 16 1 1 0 1 1 1 4

36 17 1 0 0 1 4 2 4

48 17 0 0 0 3 2 1 4

71 17 1 0 0 1 4 2 4

83 17 0 0 0 3 2 1 4

106 10 0 0 1 3 4 1 5

116 15 1 0 0 5 4 2 5

133 16 1 1 0 1 1 1 4

137 17 1 0 0 1 4 2 4

149 15 1 0 0 5 4 1 5
	Зерттеу барысында алынған биометрикалық деректер виртуалды шынай-

ылыққа ену кезінде қолданушылардың дене температурасында -1-ден 1-ге дейін өз-
герулердің болуы мүмкін екенін байқатты, ал  температураның қатты ауытқуы бол-
мады (5-сурет).

5- сурет. Білім алушылардың виртуалды шынайылыққа енуге дейінгі және енуден кейінгі
дене температурасындағы өзгеру аралығын бақылау

Виртуалды шынайылық ортасына енуге дейін және одан кейінгі пульс жиілі-
гінің өзгерісі де қатысушыларда байқалды. Бұл деректерге классификациялау әдісін 
қолдану пульс жиілігінің санының азаюына немесе көбеюіне байланысты келесі 
талдауды жасауға мүмкіндік берді (4-кесте):

4 –кесте. Виртуалды шынайылыққа енуге дейінгі және енуден кейінгі пульс жиілігінің өзгерістері

Пульс жиілігінің саны 27–
10

9–7 6–4 3–1 0 -1-(
-3)

-4-
(-6)

-7-(-
9)

-10-(-
23)

Қатысушылар саны 10 8 13 36 18 31 19 14 3

Пайыздық үлесі (%) 6,58 5,26 8,55 23,68 11,84 20,39 12,50 9,21 
%

1,97 
%

Tалқылау 
	Виртуалды және толықтырылған шынайылық технологияларының қарқынды 

дамуына қарамастан, оларды білім беру процесінде қолдану әлі қалыптасу сатысын-
да. Білім беру саласындағы виртуалды шынайылық технологияларына негізделген 
шешімдерді қауіпсіз қолдану бойынша зерттеулер қазақстандық білім беру саласын-
да ғана емес жалпы әлемдік деңгейде де әлі де толық зерттеуді қажет ететін сала 
екені жиі айтылып жүр (Radianti et al., 2020; Di Natale et al., 2020).  Жалпы пилоттық 
зерттеудің нәтижелері иммерсивтік технологияларды мектептегі оқытуда қолдану 
барысында кейбір тәуекелдердің бар екенін көрсете алады. Сонымен қатар, зерттеу 
нәтижелері мектепте иммерсивтік технологияларды қолдану барысында әртүрлі даму 
кезеңіндегі балалардың мүмкіндіктерін, балалар денсаулығындағы өзгешеліктердің 
де ескерлуі керек екендігін байқатады. Зерттеу барысында алынған нәтижелер осы 
бағыттағы бірқатар зерттеулердің болжамдарымен және нәтижелерімен  үйлеседі. 
Бұл бағыттағы соңғы зерттеулердің бірқатары, мысалы зерттеушілер Souchet (2023) 
және Chen & Wu (2023) алған нәтижелері де виртуалды шынайылыққа ену кезінде 
киберсырқат белгілерінің ішінара байқалатынын дәлелдеп отыр. Сол сияқты, Ресей-
де 454 респонденттің қатысуымен (5–11 сыныптардың жалпы білім беру ұйымының 
білім алушылары – 212 адам, олардың ата-аналары – 242 адам) жалпы білім беру 
ұйымдарының білім алушылары мен олардың ата-аналарының оқытуда виртуалды 
және толықтырылған шынайылықты пайдалануға деген көзқарасы мен дайындығын 
анықтау мақсатында онлайн – сауалнама жүргізілген. Сауалнамаға виртуалды және 
толықтырылған шынайылық технологияларын оқытуға енгізуге қатысты өз пікірін 
білдірген жалпы білім беру ұйымдарының 37 мұғалімі де қатысқан. Осы зерттеуге 
қатысқан мектеп оқушыларының 32,1 % (68 адам) иммерсивті технологиялардың 
денсаулыққа әсеріне және осы технологияларға психологиялық тәуелділіктің пайда 
болуына алаңдайтындықтарын айтқан (Сарсимбаева және т.б., 2022). 

Жалпы иммерсивті технологияларды мектептегі білім беруде қауіпсіз қол-
дануда бұл пилоттық зерттеуде қамтылмаған тағы да басқа көптеген мәселелер бар 
екені белгілі. Дегенмен, зерттеу барысында дереккөздерге жасалған жан-жақты тал-
даулар, эмпирикалық зерттеу жұмыстарының нәтижелері мектепте иммерсивтік тех-
нологияларды қолдануда келесі шарттарды ескеру қажеттігін көрсетеді:
жас шектеулерін сақтау. VR гарнитуралары әртүрлі жастағы балаларға арналған бо-
луы мүмкін, мысалы, ClassVR 3–4 жастағы балаларды оқыту үшін де пайдаланылуы 
мүмкін (https://www.classvr.com/case-studies/early-years-early-communication-), ал 
кейбір гарнитуралар 13 жастан асқан балаларға арналған;

− виртуалды шынайылыққа бірінші рет ену кезінде бас айналу, жүрек айну,
тепе-теңдікті сақтай алмау және жалпы жайсыздық пайда болуы мүмкін, сондықтан 
білім алушының жалпы физикалық және психоэмоционалдық жағдайына, денсау-
лығындағы өзгешеліктеріне аса назар аударылуы қажет.   Иммерсивті технология-
лар ерекше білім беру қажеттіліктері бар балалар үшін де болашағы зор технология 
екені де дәлелденіп отыр, бірақ технологиялар олардың ерекшеліктерін ескере оты-
рып қолданылады; 

− толықтырылған және виртуалды шынайылық контенттерінің (AR/VR кон-
тенттері) мазмұны мен сапасы оқу процесіне тікелей әсер етеді. Дегенмен, бүгінде 

AR/VR контент нарығы, оның ішінде қазақстандық нарық енді ғана қалыптасып ке-
леді. Сонымен қатар, CoSpace, Warwin және т.б. сияқты AR/VR контенттері мазмұ-
нын жасау үшін көптеген білім алушыларға да, мұғалімдерге де қолжетімді көптеген 
құралдар бар. Бұл құралдар мұғалімдерге ғана емес, оқушыларға өздерінің AR/VR 
сценарийлерін жүзеге асыруға арналған. Негізгі VR гарнитура өндірушілері әлі де 
ойын нарығына назар аударғандықтан, оқушылар гарнитураны кигеннен кейін, олар 
мектепке мүлдем сәйкес келмейтін мазмұнмен бетпе-бет келуі мүмкін, сондықтан 
сабақты бастамас бұрын, VR жүйесінде мазмұнның жүктелуін және іске қосылуы 
үнемі бақылауда және тексеріліп отырғаны дұрыс болады;

- VR гарнитураларын ортақ пайдалану вирустарды, бактерияларды таратуы
мүмкін, сондықтан  санитариялық жағдай, құрылғыларды пайдалану арасында са-
нитарлық тазартуды қамтамасыз ету шаралары да ескерілуі қажет;

− ақпараттық қауіпсіздік және деректердің құпиялылығы мәселелері де назар
аударуды қажет етеді, жалпы мектептерде кез келген жаңа технологияны қолданбас 
бұрын оқушылардың жеке деректерін қорғауды қамтамасыз ету өте маңызды. VR 
гарнитураларының көпшілігін бақылау және жарнамалық мақсаттар үшін пайда-
ланушы деректеріне сүйену әлемдік технологиялық вендорлар тәжірибедесінде қа-
лыптасқан, сондықтан мектептер мен оқушылар деректерінің құпиялылық саясаты 
да жоғары деңгейде болуы қажет.

Қорытынды
Зерттеу қорытындысы, иммерсивті технологиялардың кейбір тәуекелдердің 

болуына қарамастан мектептегі білім беруде бұл технологиялардың әлемдік деңгей-
дегі  жетекші тренді екенін көрсетіп отыр. Ол барлық салаларда қолданыла бастады 
және бұл технологияны қолданудың перспективалары жасанды инттелекті мүмкін-
діктеріне қатысты алғанда өте жоғары болып отыр. Бұл технологиялардың өмірдің 
барлық салаларына, соның ішінде білімге әсері өте жоғары екенін зерттеулер дәлел-
деп отыр.  

Иммерсивтік технологияларды мектепте немесе мектептен тыс уақытта қол-
дану оларды қауіпсіз қолдану үшін бірқатар сақтық шараларының ескерілуі керек 
екенін және оның оқушыға, ата- анаға, мұғалімге, құрылғылар мен контенттерді өн-
дірушілерге қатысы бар жан-жақты, маңызды мәселе екенін байқатты.

Жалпы бұл бағытта мектеп оқушыларын  иммерсивтік технологияларды қа-
уіпсіздік шараларын сақтай отырып қолдануға үйрету (мұның геймификациялық 
тәуелділікке де қатысы бар және өте маңызды), мектепте оқытуда иммерсивтік 
технологияларды пайдалану бойынша мұғалімдердің кәсіби даярлығын жетілдіру, 
иммерсивті технологияларды қолданудағы әлеуметтік тәуекелдердің болуы сияқты 
үлкен зерттеуді қажет ететін көптеген сұрақтар бар. Және де бұл мәселелерді зерт-
теуге медицина, психология және социология саласындағы мамандардың араласуы 
өте маңызды болып келеді.

